
ХУЛОСАИ МУХТАСАР 

Форуми байналмилалии саноати ангишти Ҷумҳурии Тоҷикистон - 2026 ҳамчун 

платформаи махсусгардонидашудаи сармоягузорӣ пешбинӣ гардида, дастрасии 

мустақимро ба лоиҳаҳои рушди силсилаи пурраи истеҳсолӣ дар соҳаи ангишти 

Ҷумҳурии Тоҷикистон таъмин менамояд - аз истихроҷ ва ғанигардонӣ то коксохимия, 

ангиштхимия ва истеҳсоли маҳсулоти дорои арзиши баланди иловагӣ. 

Ҷумҳурии Тоҷикистон ба сармоягузорон маҷмӯи беназири афзалиятҳоро 

пешниҳод менамояд: ҳаҷми умумии захираҳои геологии ангишт тақрибан 4 миллиард 

тоннаро ташкил медиҳад, ки наздики 80 фоизи онҳоро ангишти коксшаванда ташкил 

мекунад; дар 16 кон 21 корхонаи амалкунанда фаъолият доранд, тибқи натиҷаҳои соли 

2025 ҳаҷми истихроҷ 10 фоиз ва ҳаҷми содирот 42 фоиз афзоиш ёфтааст. Инчунин 

имтиёзҳои дарозмуддати андозӣ ва гумрукӣ, созишномаҳои сармоягузорӣ ва кафолатҳои 

давлатӣ дар ҳамаи марҳилаҳои татбиқи лоиҳа пешбинӣ шудаанд. 

Форум стандарти ягонаи пешниҳоди лоиҳаҳо, сохтори шаффофи муомилот, 

минтақаи брендикунонии соҳавӣ ва низоми муназзами иртибот бо сармоягузоронро пас 

аз анҷоми чорабинӣ пешниҳод менамояд. 

I. МАЪЛУМОТИ УМУМӢ ДАР БОРАИ ФОРУМ 

Номи чорабинӣ: Форуми байналмилалии саноати ангишти Ҷумҳурии Тоҷикистон. 

Макони баргузорӣ: ш. Душанбе, Ҷумҳурии Тоҷикистон. 

Санаи баргузорӣ: 9 декабри соли 2026. 

Ташкилкунандагон: 

• Вазорати саноат ва технологияҳои нави Ҷумҳурии Тоҷикистон; 

• Таҳти сарпарастии Ҳукумати Ҷумҳурии Тоҷикистон. 

Заминаи стратегӣ 

Форум дар доираи татбиқи Консепсияи рушди соҳаи ангишти Ҷумҳурии 

Тоҷикистон то соли 2040 ва барномаи миёнамуҳлати рушди соҳа барои солҳои 2026–

2030 баргузор гардида, ҳадафҳо, вазифаҳо ва мавқеъгузории Ҷумҳурии Тоҷикистонро 

дар ин самт инъикос менамояд. 

II. ҲАДАФҲО, ВАЗИФАҲО ВА МАВҚЕЪГУЗОРИИ ФОРУМ 

1. Ҳадафи Форум таҳкими мавқеи Ҷумҳурии Тоҷикистон ҳамчун кишваре, ки 

дорои заминаи устувори саноати ангишт буда, ба ташаккули занҷираи пурраи 

истеҳсолот - аз истихроҷи ангишти коксшаванда ва энергетикӣ то коксхимия ва 

маҳсулоти дорои арзиши баланди иловагӣ - равона гардидааст.  

2. Мавқеъгузорӣ 

Дар доираи Форум Тоҷикистон мутобиқи консепсияи «Маркази ангишти коксӣ 

ва табдилоти саноатии Осиёи Марказӣ» ҳамчун платформаи минтақавии саноати ангишт 

муаррифӣ мегардад, ки бар се пояи калидӣ асос меёбад: 

а) заминаи захиравӣ ва ашёи хом барои металлургияи минтақа; 

б) тадқиқоти институтсионалӣ ва ҳуқуқӣ; 

в) омодагии лоиҳаҳо ва шаффофияти занҷираҳои таъминот. 

 

Вазифаҳои калидии Форум 

● Тоҷикистонро ҳамчун кишвари дорои яке аз бузургтарин захираҳои ангишти 

коксшаванда дар минтақа ва шароити имтиёзнок барои корхонаҳои дорои давраи пурраи 

истеҳсолӣ муаррифӣ намудан. 

● Ташаккул додан ва ба сармоягузорон пешниҳод намудани маҷмӯи лоиҳаҳои 

кластерҳои ангишт ва кокс-химиявӣ, ки аз лиҳози инфрасохтор омода, бо қитъаҳои 

замин таъмин ва бо кафолатҳои давлатӣ дастгирӣ шудаанд, дар қолаби ягонаи 

сармоягузорӣ. 

● Намоиш додани мутобиқати лоиҳаҳои ангишти Тоҷикистон ба стандартҳои 

байналмилалии бехатарии саноатӣ ва рушди устувор, аз ҷумла ISO 45001, ISO 14001 ва 

меъёрҳои ESG-и муассисаҳои байналмилалии молиявӣ. 

● Мусоидат ба интиқоли технологияҳо ва рақамикунонии соҳаи ангишт дар асоси 

қарорҳои Industry 4.0 — автоматикунонии корҳои кӯҳӣ, мониторинги газ, 

геомониторинг ва идоракунии рақамии сифати маҳсулот. 

● Фароҳам овардани имконияти ҳамкории мустақим миёни сармоягузорон, 

муассисаҳои молиявӣ, истеҳсолкунандагони таҷҳизот ва корхонаҳои ватанӣ.. 

III. АУДИТОРИЯИ МАҚСАДНОК ВА ИШТИРОКЧИЁН 

Иштирокчиёни байналмилалӣ 

● Ҳайатҳои расмӣ аз зиёда аз 30 кишвар, аз ҷумла Австрия, Озарбойҷон, 

Арманистон, Беларус, Олмон, Ҳиндустон, Эрон, Италия, Қазоқистон, Чин, Қирғизистон, 

Ҷумҳурии Корея, АМА, Покистон, Русия, Лаҳистон, Арабистони Саудӣ, Подшоҳии 

Муттаҳида, Туркманистон, Туркия, Ӯзбекистон, Чехия, Швейтсария ва Ҷопон. 

● Истеҳсолкунандагони таҷҳизоти кӯҳию конӣ, ғанигардонӣ ва коксхимиявӣ, аз 

ҷумла Caterpillar, Komatsu, Sandvik, Epiroc, Liebherr, FLSmidth, Metso, ThyssenKrupp 

Industrial Solutions, China Coal Technology & Engineering Group (CCTEG), инчунин 

таъминкунандагони пешбари системаҳои вентилятсия, мониторинги газ, 

автоматикунонӣ ва ғанигардонии ангишт. 

● Сармоягузорон ва муассисаҳои молиявӣ: Корпоратсияи байналмилалии молиявӣ 

(IFC), Бонки ҷаҳонӣ (WB), Бонки аврупоии таҷдид ва рушд (EBRD), Бонки осиёии рушд 

(ADB), Бонки исломии рушд (IsDB), Бонки авруосиёии рушд (ЕАБР), Бонки давлатии 

рушди Чин (CDB), Eximbank, инчунин фондҳои сармоягузорие, ки ба лоиҳаҳои саноатӣ 

ва инфрасохторӣ равона гардидаанд. 

● Созмонҳои байналмилалӣ: Комиссияи иқтисодии Аврупоии Созмони Милали 

Муттаҳид (UNECE), Агентии байналмилалии энергетикӣ (IEA), Созмони Милали 

Муттаҳид оид ба рушди саноатӣ (UNIDO), Ассотсиатсияи ҷаҳонии ангишт / Future Coal 

ва дигар сохторҳои соҳавии дахлдор, ки ба рушди занҷираҳои устувори таъминот ва 

стандартҳои соҳавӣ машғул мебошанд. 

Иштирокчиёни миллӣ 

● Вазоратҳо ва идораҳои Ҷумҳурии Тоҷикистон, ки дар соҳаҳои саноат, 

сармоягузорӣ, молия, энергетика, экология ва фаъолияти иқтисодии хориҷӣ ваколат 

доранд. 

● Корхонаҳои амалкунанда, истихроҷ ва коркарди ангишти кишвар. 

● Институтҳои миллии молиявӣ ва бонкҳои рушд, инчунин ширкатҳои суғуртавӣ 

ва лизингӣ. 

● Ташкилотҳои илмӣ-тадқиқотӣ ва муассисаҳои таҳсилоти олии касбӣ, аз ҷумла 

Донишгоҳи миллии Тоҷикистон, Донишгоҳи техникии Тоҷикистон ба номи академик 

М.С. Осимӣ ва дигар муассисаҳои соҳавӣ. 

Теъдоди умумии интизоршавандаи иштирокчиёни Форум 200–250 нафарро ташкил 

дода, аз ин шумора на камтар аз 100 нафарро ҳайатҳои хориҷӣ ташкил медиҳанд 

IV. НАТИҶАҲОИ ИНТИЗОРШАВАНДА 

Ҷалби сармоягузорӣ 

Ба даст овардани мувофиқаҳо дар бораи ҳамкорӣ, ки дар шакли созишномаҳои 

баимзорасида ва ёддоштҳои тафоҳум ба расмият дароварда мешаванд. 

Нишондиҳандаҳои миқдории иштирок 

Таъмини ҳузури 200–250 вакил, аз ҷумла на камтар аз 100 иштирокчии хориҷӣ. 

Самараи иттилоотӣ ва эътиборӣ 

Таъмини инъикоси васеъ дар нашрияҳои байналмилалии соҳавӣ ва воситаҳои 

махсусгардонидашудаи ахбори омма, аз ҷумла дар платформаҳои рақамӣ ва иҷтимоӣ. 

Ҷалби ширкатҳои трансмиллӣ 

Тавсеаи ҳузури истеҳсолкунандагони бузурги байналмилалии таҷҳизот, ширкатҳои 

технологӣ ва операторони истеҳсолоти коксхимиявӣ, ки ба татбиқи лоиҳаҳо дар ҳудуди 

Ҷумҳурии Тоҷикистон ҳавасманд мебошанд. 

ХУЛОСА 

Форуми байналмилалии саноати ангишти Ҷумҳурии Тоҷикистон, ки баргузории 

он 9 декабри соли 2026 дар шаҳри Душанбе ба нақша гирифта шудааст, ҳамчун майдони 

стратегии сармоягузорӣ барои иштирокчиёне пешбинӣ мегардад, ки ба ташаккули 

минтақаи саноатии ангишт бо баромади марҳилавӣ ба бозори маҳсулоти коркарди амиқ, 

коксохимия ва маводи карбонӣ бо арзиши баланди иловагӣ манфиат доранд. 

 

Маълумоти тамос 

Вазорати саноат ва технологияҳои нави Ҷумҳурии Тоҷикистон. 

Телефон: +992 988 03 90 90.          

Почтаи электронӣ: info@coalindustry.tj. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


